Tren turistikorako Zirkulazio Baimen Osagarria.
Tren turistikoa trakzio-ibilgailu batez eta bagoi batez edo gehiagoz (atoiak) osatutako ibilgailu berezia da, turistak garraiatzeko erabiltzen dena; halaber, agintaritza eskudunak ezartzen dizkion zirkulazio-baldintzak eta gehieneko abiadura-muga errespetatu behar ditu. Ibilgailu horiek, eraikita dauden moduagatik, gehieneko abiadura 25 km/h-ra mugatuta daukate eta segurtasun-uhalik ez daukate. 
Tren turistikoek bide publikoetatik zirkulatu ahal izateko zirkulazio baimen arrunta ez ezik, zirkulazio baimen osagarri bat (aurrerantzean ZBO) ere izan beharko dute, Trafiko arloko organo eskudunak emandakoa; kontuan hartu gabe tren turistikoaren elementu bakoitza ibilgailu berezi gisa matrikulatuta dagoen ala trena unitate gisa matrikulatuta dagoen (Ibilgailuen Erregelamendu Orokorraren 28.6 art.) .
 Unitate gisa matrikulatuta badago, bagoien kopurua edozein dela ere, ibilgailu-talde osorako zirkulazio baimen bakarra ematen da; gainera, azterketa teknikoko txartel bakarra dauka eta hor jasota dago ibilgailu-taldea osatzen duten atoi guztiei buruzko informazioa. 
Baimen osagarria emateko organo eskuduna.
Ibilbidean edo horren zati batean Euskadiko hiriarteko bideak edo zeharbideak badaude, Trafiko Zuzendaritzak emango du ZBOa. Hain zuzen, eskatutako ibilbidea igarotzen den edo, hala badagokio, ibilbide hori hasten den lurraldeko Trafikoko Lurralde Bulegoak izapidetu beharko du.
Hiri barruko bideetatik zirkulatzeko bada, Udala da baimen osagarri horiek emateko trafikoko agintaritza eskuduna.

